Spaarnebrug
Die klokke lui en die kruising word stil

en rooi slagbome sak voor die brug.
Jy kan nie meer oor nie al sou jy ook wil

want die middelste deel begin om te lig.

Rustig begin die boot om deur te gly

daar waar sy nie andersins kon gaan.
Na ‘n minuut of twee dan is dit verby
want vir ‘n moment het die tyd gaan staan.

So kom jou skip voor die brug

wat jou verdere toegang ontsê
Wie sal die brug vir jou lig

vir die laaste reis wat voor jou lê?
Dan sak die middelste deel in sy plek vas
en die verkeer vloei soos tevore heen

asof die gebeure nooit daar was

en jou skippie vaar voort, alleen.

